
				এই পাতাটির মুদ্রণ সংশোধন করা প্রয়োজন। 
tr দিব্যোন্মাদ বা রাই-উন্মাদিনী
চল চল ধনি ৷ বিপিনে পশিয়ে, দেখি যেয়ে সবে শ্যাম অন্বেষিয়ে, বুঝি কোন কুঞ্জে, আছে বা বসিয়ে, রসিক-শেখর মদন-মোহন ৷
[ রাগিণী মল্লার, তাল একতাল। ]
রাধিক । ভাল ভাল ত বলেছ। সখি !
তোমার কথার ভাবে, আমার মনের ভাবে, দুয়ের ভাবে ভাবে, একই হ’ল যে দেখি । তোর কথা শুনে জীবন জুড়াইল দেখি । বলি শুন দেখি, মনে ভেবে দেখি, না দেখিলে তারে বৃথা কি দেখি ; শয়নে স্বপনে, কিবা জাগরণে, ভবনে কি বনে দেখি ৷ যখন বিরলে বসিয়ে নয়ন মুদে থাকি, -( তখন যেন প্ৰাণ সই গো )-- সে নটাবর বেশে, দাঁড়ায় এসে, দেখি ; দিয়ে গলে পীতাম্বর, বলে পীতাম্বর, -(রাধে বিধুমুখি । একবার বদন তুলে নয়ন মেলে দেখ দেখি)- অমনি দেখি বলে যদি আঁখি মেলে দেখি,
দেখি দেখি করি পুনঃ নাহি দেখি, না দেখিলে দেখি, দেখিলে না দেখি,

	        এই পাতাটি অন্য কোনো ভাষায় উপলব্ধ নয়।

